HYRJE

Shtëpia botuese IDEART vë në dispozicion të mësuesve udhëzues ndihmës për tekstin Historia 6. 
Ky botim është sugjerues për mësuesin i cili është i lirë të zgjedhë metodën, teknikën a strategjinë që i duket më e përshtatshme për realizimin e orës mësimore.
Prandaj mësimdhënia është vlerësuar si proces që bashkon “artin me shkencën”.
Botimi është organizuar mbi bazën e një marrëdhënieje ndërvepruese midis mësuesit dhe nxënësve
Nëse duam të japim mësime efektive historie, duhet të kemi të qartë kontributin e saj për edukimin e nxënësve.
Nisur nga ky synim botimi sjell praktika që mundësojnë përmirësimin e cilësisë së mësimdhënies. 
Në këtë liber ju do të gjeni:

• Koha mësimore për çdo tematikë dhe temë
• Planin mësimor vjetor
• Modele mësimi për çdo temë të tekstit mësimor
• Situata të sugjeruara – veprimtari, projekt, teste
• Skema për çdo temë mësimore
• Përgjigjet e rubrikës vetëvlerëso dijet

Libri është ndërtuar mbi bazën e zbatimit të kompetencave kyçe nga ana e nxënësit gjatë procesit të mësimdhënies dhe nxënies. Për të realizuar në praktikë, mësuesi duhet të mbajë parasysh lidhjen e kompetencave kyçe me kompetencat e lëndës. Prandaj duhet të zgjidhni situate, veprimtari, metoda e mjete të përshtatshme gjatëprocesit të të nxënit. Kompetenca është integrim njohurish, aftësish, qëndrimesh e vlerash që nxënësi duhet të fitojë gjatë procesit të nxënies.
Lënda e Historisë në shkallën e tretë të kurrikulës, klasa e gjashtë është e shtrirë përgjatë 35 javëve mësimore.
Pra me 1 orë në javë.
Mësuesi i historis duhet të përpiqet të ndryshojë, sepse mësimi i historis në një Europë demokratike kërkon:
• Formimin e individit si qytetar përgjegjës e aktiv.
• Mirëkuptimin e besimin e ndërsjellë midis popujve.
• Zhvillimin e vlerave themelore si tolerance, mirëkuptimi reciprok etj.
• Qytetarin europian me identitetin e vet individual e kolektiv.
• Te rinj me aftësi intelektuale, me përgjegjshmëri nëpërmjet dialogut, kërkimit historik dhe nëpërmjet debatit të hapur.
Çdo mendim, vërejtje apo sugjerim nga ana juaj është pjesë e përmirësimit të punës tone.

Ju urojmë vit të mbarë shkollor e suksese në misionin tuaj fisnik të mësuesisë!









FORMAT PLANIFIKIMI
FUSHA: SHOQËRIA DHE MJEDISI
LËNDA: HISTORI

Rezultatet e të nxënit sipas kompetencave kyce

Kompetenca e komunikimit dhe të shprehurit:
Zhvillon kompetencën e komunikimit për të ndërtuar njohuritë historike për te shqyrtuar, për të analizuar, për të parashtruar pyetje, për të argumentuar, për të diskutuar dhe për të komunikuar informacionin historik, konceptet dhe idetë; Përdor funksionet gjuhësore të teksteve historike, duke përfshirë fjalorin historik, fjali të ndërtuara saktë për përshkrimin e ngjarjeve, fjali komplekse për shpjegimin e marrëdhënieve shkak-pasojë, përdorimin e gjerë të emrave, ndajfoljeve dhe mbiemrave për të përshkuar vendet, njerëzit dhe ngjarjet.

Kompetenca e të menduarit: Zhvillon kompetencën e të menduarit për realizimin e kërkimit historik;
Zhvillon mendimin kritik për të përzgjedhur burimet, për të interpretuar të shkuarën nëpërmjet informacionit, për të dhënë argument bazuar në burime dhe për te saktësuar saktesimin e burimeve; Zhvillon mendimin krijues për të ndërtuar interpretime të reja të cilat shpjegojnë aspekte të së shkuarës, që janë të diskutueshme; Analizon të dhënat numerike për të kuptuar të shkuarën, për shembull për të kuptuar shkakun dhe pasojën, vazhdimësinë dhe ndryshimet; Ndërton dhe interpreton grafikë, diagrame, tabela statistikore, për paraqitjen e të dhënave historike; Përdor numrat negative dhe pozitive për llogaritjen e kohës.

Kompetenca e të nxënit: Përzgjedh të dhëna nga burime të ndryshme, i klasifikon ato burime sipas rëndësisë që kanë për temën; parashtron pyetje kërkimore dhe përgjigjet duke u bazuar në argumenta dhe burime; Zbaton në mënyrë të pavarur udhëzimet për nje temë, veprim, aktivitet ose detyrë që i kërkohet; Ndërlidh temën e re ose një çështje të dhënë me njohuritë dhe përvojat paraprake, duke i paraqitur në forma të ndryshme të të shprehurit sipas një rradhitjeje logjike; Vlerëson pikëpamjet e ndryshme si dhe menaxhon emocionet, ndjenjat, kohën, shfrytëzimin e burimeve dhe mjeteve gjatë kryerjes së një detyre në histori; Identifikon përparësitë dhe mangësitë e tij ne lidhje me zotërimin e dijeve dhe kompetencave historike në funksion të vetëvlerësimit të përparimit dhe përmirësimit të suksesit të tyre.

Kompetenca për jetën, sipërmarrjen dhe mjedisin: Harton hapat që duhet të ndjekë për realizimin e një kërkimi historik për një ngjarje të dhënë; Zhvillon një kërkim individual ose në grup për kryerjen e një veprimtarie në histori; Diskuton individualisht ose në grup për rëndësinë që ka e shkuara në kuptimin e të tashmes dhe perspektivat e të ardhmes; Bashkëvepron në mënyrë aktive me moshatarët dhe të tjerët (pavarsisht statusit të tyre social, etnik, etj) për realizimin e një veprimtarie të përbashkët.

Kompetenca personale: Kupton nëpërmjet kërkimit historik përvojën e njeriut, marrëdhëniet shkak-pasojë, rëndësinë historike, ndryshimet dhe vazhdimësinë që ka pësuar shoqëria përgjatë kohërave; Përdor aftësitë e komunikimit, punës në grup, etj për të prezantuar idetë e tij.

Kompetenca dixhitale: Zhvillon kompetenca dixhitale për të gjetur, për të analizuar, për të komunikuar informacionin historik; akseson një sërë burimesh dixhitale të informacionit dhe analizon në mëyrë kritike këto burime historike; komunikon, prezanton dhe parashtron njohuritë; Bashkëpunon, diskuton dhe debaton me të tjerët për të ndërtuar njohurite historike.



Kompetenca qytetare: Zhvillon kompetencën qytetare për të shqyrtuar në mënyrë kritike sjelljet,
motivet dhe veprimet e njerëzve në të shkuarën që mund të jenë rezultat i ndryshimit të qendrimeve
shoqërore dhe e standarteve të ndryshme; Shqyrton burimet historike për të kuptuar ngjarjet dhe zhvillimet që kanë ndikuar në shoqëri dhe grupe të ndryshme kulturore në kohëra të ndryshme dhe shpjegon natyrën, shkaqet dhe pasojat e konflikteve dhe nënvarësine kulturore; Kupton se si qytetërimet dhe shoqëritë janë formuar nga grupe njerëzish me kultura të ndryshme; Identifikon dallimet dhe ngjashmëritë ndërmjet kulturave të ndryshme dhe kultivon respekt ndaj kulturave të ndryshme nga e tija; Shqyrton burimet historike për të kuptuar çështjet shoqërore dhe se si parime të ndryshme kanë ndikuar në çështjet njerëzore; Zhvillon mirëkuptimin ndërkulturor, duke vlerësuar kulturat, gjuhët dhe besimet e ndryshme; Kupton perspektivat, besimet dhe qendrimet e njerëzve në të shkuarën e në të tashmen dhe rëndësinë e njohjes së historisë së tyre dhe të tjerëve; Shpjegon origjinën dhe zhvillimin e identitetit kombëtar duke vlerësuar trashëgiminë materiale dhe shpirtërore; Shqyrton një sërë burimesh që paraqesin perspektiva të ndryshme kutlurore në mëyrë që të zhvillojë kuptimin historik.

Rezultatet e të nxënit sipas kompetencave të lëndës / fushës
Kërkimi historik: identifikon dhe të shqyrton, individualisht dhe si pjesë e një grupi, pyetje specifike historike ose çështje, duke bërë testimin e hipotezave; reflekton ne mënyrë kritike për pyetje ose çështje historike.

Përdorimi i burimeve: shpjegon tipat e burimeve historike, si një domosdoshmëri në punën e historianit. Kërkon, duke vlerësuar burimet alternative, për ndërtimin e ngjarjes historike; identifikon, zgjedh dhe përdor një sërë burimesh historike, duke përfshire burime tekstuale, vizuale, objektet dhe mjedisin historik; Vlerëson burimet e përdorura për të arritur përfudime të arsyetuara dhe logjike; vlerëson historinë gojore, me anë të së cilës dëshmitë gojore e ngjarjet e fundit historike mund ta bëjnë historinë më të gjallë në sytë e nxënësve, si dhe mund t’u lënë vend pikëpamjeve e perspektivave të atyre që nuk kanë marrë pjesë në “historinë e shkruar”.

Interpretimi historik: Kupton pse historianët dhe të tjerët i kanë interpretuar ngjarjet, njerëzit dhe situatat në mënyra të ndryshme nëpërmjet një sërë medimesh; shpjegon se si dhe pse ngjarjet historike janë interpretuar në mënyra të ndryshme; shqyrton një sërë interpretimesh të së kaluarës për të vlerësuar vlefshmërinë e tyre.

[bookmark: _GoBack]Analiza shkak-pasojë: analizon ngjarjet historike në lidhjet e tyre shkak-pasojë; shpjegon pasojat në përfundimin e ngjarjeve, të situatave dhe të ndryshimeve historike; Shpjegimi dhe komunikimi paraqet shpjegime rreth së kaluarës që janë koherente, të strukturuara dhe të arsyetuara, duke përdorur kronologjine dhe fjalorin e duhur historik; komunikon njohuritë historike në mënyra të ndryshme, duke përdorur kronologjinë dhe fjalorin e duhur historik.
